
Azərbaycanlı Fotoqraf Demokratiya Mövzusunda  

Foto Tapşırıq üzrə Müsabiqənin Qalibidir 

 

Azərbaycanlı fotoqraf  Mehman Hüseynov ABŞ Dövlət Departamentinin maliyyə 

dəstəyi ilə ild dəfə keçirilən Demokratiya Mövzusunda Foto Tapşırıq üzrə 

Müsabiqədə seçilmiş 12 qalibdən biridir.   Demokratiya Mövzusunda Foto Tapşırıq 

üzrə Müsabiqəyə 131 ölkədən “ Demokratiya o deməkdir ki... “ kimi qlobal mövzu 

üzrə təxminən 3.000 əsər təqdim edilmişdir.  

Müsabiqədə dünyanın hər yerindən insanlara internet səhifəsinə rəqəmli fotoşəkillər 

təqdim etməklə  “ Demokratiya o deməkdir ki... “ ifadəsini tamamlamaq tələb olunurdu. Yüksək səviyyəli jüri 

təqdim olunan bütün əsərləri nəzərdən keçirdi və dünyanın altı regionunu təmsil edən 36 finalist seçdi.  Avqust 

ayının 19-dan 26-na kimi dünyanın hər yerindən olan iştirakçılar Picasa Web proqramından istifadə etməklə 12 

qalib fotoşəkilə səs vermək üçün dəvət olundu.  

 “Bu finalistlər baxış və mövqeləri ifadə etmək üçün kameranın gücünü təcəssüm etdirir. Bu mövzular ümidlə 

ümidsizlik, nikbinliklə tənqidçilik kimi geniş spektri əhatə edir. Bunların şəkildə ifadə olunduğunu görmək bizə 

ritorikaya əhəmiyyət verməməyə və fərdlərin müxtəlif ölkələrdə və mədəniyyətlərdə demokratiyanı necə 

təcrübədən keçirdiklərini daha yaxşı anlamağa imkan verir. “- deyə jürinin həmsədri və Eyrenkrans adına 

Beynəlxalq Fotoşəkil Mərkəzinin direktoru Uillis Hartşon bildirmişdir.  

Demokratiya Mövzusunda Foto Tapşırıq üzrə Müsabiqə “ Demokratiya o deməkdir ki... “ kimi qlobal 

mövzunun bir hissəsidir ki, o da öz növbəsində,  qlobal ictimaiyyəti demokratiya ilə bağlı müxtəlif 

perspektivləri bölüşmək, düşünmək, müzakirə etmək və öyrənməyə imkan verən sosial şəbəkələrə və yaradıcı 

tapşırıqlara təkan verir. 

Dövlət Departamenti dünyanın hər yerindən olan insanları demokratiya mövzusunda qlobal müzakirəyə cəlb 

etmək məqsədilə unikal ictimai-özəl tərəfdaşlıq əsasında “ Demokratiya o deməkdir ki... “ kimi təşəbbüsü  irəli 

sürüb. Bü təşəbbüsün məqsədi “ Demokratiya o deməkdir ki... “ ifadəsini tamamlamağı tələb etməklə 

demokratiya baxışlarını bölüşmək baxımından qlobal auditoriyanı gücləndirməkdir. Bu layihəyə video, Twitter 

və foto müsabiqələr, YouTube, Facebook, Twitter və digər platformalarda sosial media icmaları, o cümlədən 

demokratiya ilə bağlı fəaliyyətlər, gənclər üçün təşkil olunmuş konfranslar, eləcə də mədəniyyət tədbirləri də 

daxildir.  

